
У артыкуле разглядаецца пытанне фінансава-гаспадарчай дзейнасці палітычных партый у выніку 
перарэгістрацыі і ўвядзення магчымасці дзяржаўнага субсідзіравання іх дзейнасці з рэспубліканскага 
і  мясцовых бюджэтаў. Аналізуюцца праблемы, звязаныя з дзяржаўным субсідзіраваннем з улікам вопыту 
розных краін. Асаблівая ўвага надаецца пытанням апошніх змяненняў заканадаўства. У артыкуле аўтар 
прапануе вывераную мадэль развіцця палітычных партый у Рэспубліцы Беларусь з ужываннем новых 
падыходаў у галіне фінансавання палітычных партый.
Ключавыя словы: палітычныя партыі, дзяржава, фінансава-гаспадарчая дзейнасць, прыватнае 
фінансаванне, дзяржаўнае субсідзіраванне, палітычнае донарства, прадпрымальніцкая дзейнасць.

The article examines the issue of financial and economic activities of political parties as a result of the  
re-registration of political parties and as a result of the introduction of the possibility of state subsidies for political 
parties from the republican and local budgets. The problems associated with government subsidies are analyzed, 
taking into account the experience of different countries. Particular attention is paid to the latest changes  
in legislation. In the article, the author proposes a verified model for the development of political parties  
in the Republic of Belarus using new approaches in the field of financing political parties.
Keywords: political parties, the state, financial and economic activity, private financing, state subsidy, political 
donation, business activity.

Уводзіны. Палітычныя змены, якія адбы-
ваюцца ў Рэспубліцы Беларусь з’яўляюцца 
значнымі для інстытутаў прадстаўнічай дэ
макратыі. Змяненне закона «Аб палітычных 
партыях» у галіне фінансава гаспадарчай 
дзейнасці з’яўляецца важным драйверам 
развіцця партыйнай сістэмы краіны, а выдзя-
ленне фінансавых сродкаў з рэспубліканс
кага і мясцовых бюджэтаў – новы для нашай 
краіны спосаб падтрымкі дзейнасці палітыч
ных партый.

Дадзеная праблематыка наспела і запа-
трабавана ў палітычнай дыхатаміі. Вылучэн-
не дзяржаўных субсідый палітычным парты-
ям, з аднаго боку, можа актывізаваць і сты-
муляваць іх барацьбу, а з другога – ёсць 
вялікая верагоднасць, што гэта можа стаць 
вялікім цяжарам для падаткаплацель
шчыкаў.

У Рэспубліцы Беларусь практычна адсут
нічаюць работы, прысвечаныя фінансава-
гаспадарчай дзейнасці палітычных партый 
у  нашай краіне на сучасным этапе іх 
дзейнасці. Гістарыяграфічна толькі часткова 
пытанне фінансавай дзейнасці палітычных 

партый у Рэспубліцы Беларусь закранута 
ў манаграфіі «Социология политических пар-
тий» (2011 г.) доктара сацыялагічных навук, 
прафесара І. В. Катлярова, дзе аўтар у агуль-
ных рысах разглядае фінансаванне партый 
у кантэксце іх палітычнай дзейнасці, 

У артыкуле А.  Л. Сліжэўскага «Финан
сирование некоммерческих организаций» 
(2011  г.) разглядаецца фінансаванне палі
тычных партый з пазіцый фармальна-юры-
дычнага падыходу. У каментарыях да Кан
стытуцыі Рэспублікі Беларусь кандыдата 
юрыдычных навук І. І. Пляхімовіча ў раздзеле 
«Асновы канстытуцыйнага ладу» разглядаец-
ца магчымасць фінансавання палітычных 
партый з пазіцыі Канстытуцыйнага права. 

Навуковыя працы, звязаныя з фінансава-
гаспадарчай дзейнасцю пасля перарэгіс
трацыі палітычных партый 2023 г. і ўвядзенне 
дзяржаўнага субсідзіравання, яшчэ не раз-
гледжаны на належным узроўні.

Мэта. Разгледзець фінансава-гаспадар
чую дзейнасць палітычных партый пасля 
ўнясення змяненняў у Закон «Аб палітычных 
партыях» і ўвядзення магчымасці дзяржаў

нага субсідзіравання іх дзейнасці з рэс
публіканскага і мясцовых бюджэтаў, а такса-
ма разгледзець гаспадарчую дзейнасць па
літычных партый.

Асноўная частка. Любая палітычная пар-
тыя не можа весці паўнавартасную палітыч
ную дзейнасць, калі не валодае стабільнымі 
крыніцамі даходу. Партыі неабходны сродкі 
на ўтрыманне матэрыяльна-тэхнічнай базы 
(купля, арэнда памяшканняў, аплата каму-
нальных паслуг і сувязі, транспарт, аргтэхніка, 
мэбля, расходныя матэрыялы і т. п.), на вы-
плату заработнай платы партыйным функ-
цыянерам, на выраб і распаўсюджванне агі
тацыйных матэрыялаў, на правядзенне 
зʼездаў, канферэнцый, іншых масавых мера
прыемстваў і т. д. Таму ў сувязі з пера
рэгістрацыяй палітычных партый у 2023 г. 
і  прызнаннем іх паўнавартаснымі субʼектамі 
палітычнага поля праблема прававога рэгу-
лявання фінансавання палітычных партый 
зʼяўляецца на сённяшні дзень досыць акту-
альнай.

Традыцыі ў палітычнай сістэме Рэспублікі 
Беларусь дзяржаўнага фінансавання дзей
насці палітычных партый да сённяшняга дня 
не было. У адпаведнасці з Законам Рэспублікі 
Беларусь ад 5 кастрычніка 1994 г. № 3266-ХІІ 
арт. 22 крыніцамі грашовых сродкаў і іншай 
маёмасці палітычнай партыі або саюза мо-
гуць зʼяўляцца:

	y уступныя і членскія ўзносы;
	y паступленні ад правадзімых у статутных 

мэтах мерапрыемстваў;
	y даходы ад выкарыстання маёмасці, выда-

вецкай дзейнасці;
	y распаўсюджвання друкаваных выданняў 

і публікацый;
	y ахвяраванні і дарэнне;
	y іншыя крыніцы, не забароненыя закана

даўствам [1].
Фінансаванне палітычнай партыі зале-

жыць ад таго, якой па сутнасці і па паходжанні 
яна зʼяўляецца:

	y Масавая палітычная партыя мае вялі
кую колькасць членаў; крыніца фінан
савання – выплата членскіх узносаў (у та
талітарных краінах, дзе партыя зраслася 
з дзяржаўным апаратам і атрымлівае 
дзяржаўнае фінансаванне) [2, с. 123].

	y Кадравая: крыніца фінансавання  –  укла
данне нотаблей (алігархаў, уплывовых чы
ноўнікаў, знакамітасцей і інш.) [2, с. 123].

	y Усеахопная – спалучае ў сабе як сяб
роўскія складкі, так і грашовыя ўкладанні 
з боку натаблей (алігархаў, прадстаўнікоў 

прамысловых груп, забяспечаных уплы-
вовых людзей) [3].

	y Картэльная – часцей за ўсё фінансуецца 
дзяржавай прамымі і латэнтнымі дата
цыямі. З’яўляецца сістэмнай апазіцыяй 
або партыяй улады ў краіне [4].
Пасля перарэгістрацыі сваю дзейнасць 

ажыццяўляюць чатыры палітычныя партыі: 
Беларуская партыя «Белая Русь», Камуніс
тычная партыя Беларусі, Рэспубліканская 
партыя працы і справядлівасці і Ліберальна 
дэмакратычная партыя Беларусі. І толькі 
адна партыя на афіцыйным сайце згадвае 
аб уступных і сяброўскіх узносах (у памеры 
0,5  %) – Беларуская партыя «Белая Русь». 
Удзел у палітычным жыцці краіны становіцца 
даражэй і больш фінансава затратным.

На думку расійскага палітолага В. Дані
лава, гэтая праблематыка абумоўлена тры-
ма абставінамі: «Значительным усложнени-
ем избирательных технологий, приведшим 
к  резкому удорожанию предвыборных кам-
паний; ростом политической активности биз-
неса, приведшим “едва ли не к откровенной 
покупке депутатских мандатовˮ; масштаб-
ным, использованием новых политических 
технологий» [8, с. 130]. 

Дзяржава вымушана ўмешвацца ў рэгу-
ляванне фінансавай дзейнасці партый, каб 
абараніць дэмакратычныя інстытуты і міні
мізаваць адмоўныя наступствы, звязаныя 
з уплывам бізнесу і лабізму фінансава пра-
мысловых груп на палітыку. Пачынаючы 
з 1960-х гг. у шэрагу краін прымаюцца зако-
ны, якія рэгулююць розныя аспекты фінан
савай дзейнасці палітычных партый. У ця
перашні час дзяржаўнае рэгуляванне разгля-
даемага аспекту ажыццяўляецца галоўным 
чынам па трох напрамках:

	y рэгламентаванне памераў і вызна-
чэнне парадку прадастаўлення прыват-
ных ахвяраванняў і ўзносаў на карысць 
палітычных партый;

	y абмежаванне перадвыбарных выдаткаў;
	y увядзенне інстытута дзяржаўнага фінан

савання палітычных партый.
Асноўныя новаўвядзенні законапраекта 

2023 г. прадугледжвалі змены ў сферы фі
нансавай дзейнасці палітычных партый:

	y «уводзіцца магчымасць дзяржаўнага 
субсідзіравання палітычных партый са 
сродкаў рэспубліканскага або мясцовага 
бюджэту, уводзіцца ліміт на атрыманне 
матэрыяльных сродкаў і іншай маёмасці 
ад юрыдычных або фізічных асоб да 
тысячы базавых велічынь у год;

	y забарона фінансавання палітычных пар-
тый з-за мяжы» [5]. 
Лідар Беларускай партыі «Белая Русь» 

О. А. Раманаў у інтэрвʼю адзначаў тое, што 
партыя не імкнецца стаць кадравай партыяй, 
а масавай партыяй: «Членские взносы ста-
нут важным измерением финансовой ста-
бильности и устойчивости нашей структуры» 
[6]. У той жа час палітык звярнуў увагу, што 
айчынныя законы ў цяперашні час не накла-
даюць забароны на фінансаванне партый 
«моцнымі гаспадарнікамі». «Да, они есть 
в  числе наших учредителей. Например, те, 
кто возглавляет крупные успешные компа-
нии» [6], – удакладніў лідар партыі. Такім чы-
нам, у партыі ёсць патэнцыйнае донарства 
рэсурсаў, беларускія законы накладаюць 
пэўныя абмежаванні на фінансаванне палі
тычных партый. Адна юрыдычная асоба або 
фізічная асоба не можа выдзяляць на працу 
партыі больш за 1000 базавых велічынь 
(37 000 беларускіх рублёў) у год [7]. 

У ЛДПБ на афіцыйным сайце ў інтэрвʼю 
старшыня Віцебскай абласной арганізацыі 
І.  Цеплякоў заяўляе пра тое, што партыя 
ажыццяўляе сваю дзейнасць толькі на 
ахвяраванні актывістаў: «Наша политиче-
ская партия существует исключительно за 
счет ее неравнодушных активистов, энтузиа-
стов и альтруистов, то есть тех людей, кото-
рым небезразлична общественно-полити
ческая жизнь нашей страны!» [12]. Іншыя 
партыі, якія прайшлі перарыгістрацыю, не 
дзеляцца крыніцамі, адкуль будуць атрым
ліваць фінансаванне сваёй гаспадарчай 
дзейнасці. 

Адной з найбольш важных праблем, якія 
стаяць перад партыяй, зʼяўляецца пошук 
крыніц фінансавання. Такімі могуць высту-
паць як знешнія крыніцы, так і ўнутраныя, на-
прыклад, сяброўскія складкі. Але тут узні
кае   сурʼёзная праблема. На думку юрыста 
Х. Хеса, «получая финансирование из внеш-
них источников, партия может стать полити-
чески и экономически зависимой». З прычы-
ны чаго партыя для забеспячэння ўласнай 
незалежнасці павінна аддаваць перавагу 
крыніцам, незалежным ад змены палітычнай 
улады і эканамічных умоў. Прычым перавага 
павінна аддавацца самафінансаванню [10, 
p.  60].

Варта падрабязней спыніцца на прад
прымальніцкай дзейнасці палітычнай партыі. 
Партыя мае права ажыццяўляць інфарма
цыйную, рэкламную, выдавецкую і палі
графічную дзейнасць. У адрозненне ад ін

шых арганізацый, рабіць гэта можна толькі 
для прапаганды сваіх поглядаў, мэтаў, за-
дач і апублікавання вынікаў [4, р. 30]. Аднак 
на практыцы бывае досыць складана 
правесці выразную мяжу паміж дзеяннямі, 
накіраванымі на прапаганду сваіх поглядаў, 
і дзеяннямі, якія маюць выключна выманне 
прыбытку. Так, друк у партыйнай друкарні 
літаратуры дэтэктыўнага жанру, якая карыс
таецца попытам у чытачоў, можна растлу-
мачыць прапагандай ідэй правапарадку, 
законнасці і т. п.

Таксама партыя можа ажыццяўляць вы-
раб і продаж сувенірнай прадукцыі з сім
волікай і (або) найменнем палітычнай партыі, 
выраб і продаж выдавецкай і паліграфічнай 
прадукцыі. Тэарэтычна гэта дае магчымасць 
партыі разгарнуць сетку кнігарняў. А так як 
у   законе няма ўказання на тое, што выда-
вецкая і паліграфічная прадукцыя павінна 
насіць толькі прапагандысцкі характар, гэта 
дазваляе ажыццяўляць рэалізацыю любой 
кніжнай прадукцыі.

Акрамя таго, яшчэ адным відам прад
прымальніцкай дзейнасці зʼяўляецца продаж 
і здача ў арэнду наяўнага ва ўласнасці 
палітычнай партыі рухомай і нерухомай маё
масці. З прычыны чаго ў партыйных функ
цыянераў можа ўзнікнуць спакуса мэта
накіравана ўкладваць сродкі ў нерухомасць 
з  мэтай здабывання прыбытку. Напрыклад, 
набыць абʼект на пачатковай стадыі будаў
ніцтва, а затым пасля завяршэння яго ўзвя
дзення рэалізаваць па значна больш высо-
кай цане.

Характэрную асаблівасць структуры пар-
тыйных фінансаў можна разгледзець на пры-
кладзе постсавецкай Расіі, дзе вельмі нізкая 
доля членскіх узносаў і даходаў ад гаспадар-
чай дзейнасці пры безумоўнай перавазе 
прыватных ахвяраванняў ад юрыдычных 
і фізічных асоб, – як правіла, прадпрымальні
каў.

У 2010-я гг. гэта тэндэнцыя была скарэк
ціравана ўзрастаннем долі дзяржаўных 
субсідый у бюджэтах парламенцкіх партый. 
«Так, КПРФ получила от государства около 
41 % всех своих средств в 2008 г. и около 54 % 
в 2009 г., ЛДПР – соответственно 26 и 81 %, 
“Справедливая Россияˮ – 7 и 27  %. Вместе 
с   тем главный бенефициар государствен
ного финансирования – “Единая Россияˮ, об-
ладающая в Госдуме конституционным боль-
шинством, по-прежнему значительную часть 
своего бюджета формирует из пожертвова-
ний юридических лиц – 48 % в 2008 г. и около 

64 % в 2009 г., доля же государственных суб-
сидий в ее доходах составила 23,5 и около 
27 % соответственно» [11, с. 88].

Яшчэ больш істотную ролю ігралі ах
вяраванні ў 1990-я гг. Першая буйная нека
муністычная партыя краіны – Дэмакратычная 
партыя Расіі – атрымлівала сродкі ў асноўным 
у выглядзе «добраахвотных ахвяраванняў 
і  паступленняў юрыдычных асоб». «Среди 
крупнейших спонсоров партии во второй по-
ловине 1991 г. назывались Сибинкомбанк 
(1 млн руб.), известный хирург-офтальмолог 
С. Федоров (35 тыс. руб.), кинорежиссеры 
М. Захаров и С. Говорухин, предприниматели 
А. Тарасов и К. Боровой» [11, с. 88]. 

Аднак усё ж прадпрымальніцкую дзей-
насць не варта лічыць асноўнай крыніцай 
фінансавання палітычных партый. Партыі іс
нуюць галоўным чынам за кошт ахвяраван
няў альбо дзяржаўнага фінансавання. Згодна 
з законам, палітычная партыя і яе рэгія
нальныя аддзяленні маюць права прымаць 
ахвяраванні ў выглядзе грашовых сродкаў 
і  іншай маёмасці ад фізічных і юрыдычных 
асоб, але пры гэтым ахвяраванні павінны 
быць дакументальна пацверджаны і паказа-
на іх крыніца.

Калі ахвяраванні ўносяцца ў выглядзе 
грашовых сродкаў, то яны павінны ажыц
цяўляцца безнаяўным пералікам. Выключэн-
не робіцца толькі для ахвяраванняў, якія па-
ступаюць ад фізічных асоб. Такія ахвяраванні 
могуць ажыццяўляцца шляхам перадачы 
наяўных грашовых сродкаў. Аднак уводзіцца 
абмежаванне сумы ахвяраванняў наяўных 
сродкаў ад адной фізічнай асобы. Дадзеная 
сума не павінна перавышаць 37 тыс. у год [7]. 
Пры ажыццяўленні ахвяравання наяўных 
грашовых сродкаў у прыходным ордары па-
казваюцца прозвішча, імя, імя па бацьку 
і  дата нараджэння, адрас месца жыхарства, 
серыя і нумар пашпарта, а таксама звесткі 
аб грамадзянстве ахвярадаўцы. Гэта робіц
ца з мэтай не дапусціць атрымання сродкаў 
праз падстаўных асоб.

Палітычная партыя і яе рэгіянальныя 
аддзяленні не маюць права прымаць ахвя
раванні ад грамадзян Рэспублікі Беларусь, 
якія не дасягнулі 18 гадоў, органаў дзяр
жаўнай улады і органаў мясцовага сама
кіравання, дзяржаўных арганізацый, воінскіх 
часцей, ваенных арганізацый, праваахоўных 
органаў, дабрачынных арганізацый і рэлігій
ных абʼяднанняў, а  таксама ад заснаваных 
імі арганізацый, ананімных ахвярадаўцаў, 
юрыдычных асоб, зарэгістраваных менш 

чым за адзін год да дня ўнясення ахвяраван-
ня [9, с. 28]. Забарона прыёму ахвяраванняў 
ад ананімных  ахвярадаўцаў і юрыдычных 
асоб, зарэгістраваных менш чым за адзін год 
да дня ўнясення ахвяравання, уведзена для 
таго, каб перашкодзіць ажыццяўленню фі
нансавання палітычных партый праз пад
стаўных асоб.

А забарона атрымання ахвяраванняў ад 
органаў дзяржаўнай улады і органаў мясцо-
вага самакіравання, дзяржаўных і аргані
зацый, воінскіх часцей, ваенных арганізацый, 
праваахоўных органаў дзейнічае для ства-
рэння партыям роўных умоў палітычнай ба-
рацьбы, а таксама для забеспячэння выка-
рыстання сродкаў бюджэтаў усіх узроўняў 
строга па мэтавым прызначэнні [9, с. 28].

Акрамя ахвяраванняў, на сённяшні дзень 
найважнейшым крыніцай паступлення фі
нансавых сродкаў зʼяўляецца дзяржаўнае 
фінансаванне, якое разглядаецца ў якасці 
аднаго са спосабаў дзяржаўнай падтрымкі 
палітычных партый. Плануецца, што ў Рэс
публіцы Беларусь дзяржаўная падтрымка 
палітычных партый шляхам іх дзяржаўнага 
фінансавання ажыццяўляецца па выніках 
удзелу палітычных партый у выбарах. Пад-
трымка накіравана на кампенсацыю фінан
савых выдаткаў палітычных партый на вы-
барчую кампанію за кошт сродкаў рэспуб
ліканскага бюджэту.

Адным з найбольш надзейных крыніц 
фінансавання зʼяўляюцца членскія ўзносы. 
Х. Хес вылучае тры перавагі дадзенага спо-
сабу фінансавання: «Гэтыя сродкі паступа-
юць рэгулярна, такім чынам, яны паддаюцца 
ўліку і дазваляюць ажыццяўляць фінансавае 
планаванне; дадзеныя сродкі забяспечва-
юць незалежнасць партыі ад іншых магчы-
мых крыніц фінансавання, а гэта зʼяўляецца 
перадумовай для стварэння свабоды дзе
янняў у арганізацыі»; незалежнасць у фі
нансавым стаўленні, створаная за кошт 
уласных узносаў, «умацоўвае ў членаў пар
тыі пачуццё салідарнасці і ўсведамлення іх 
сілы, станоўча ўплывае на працу партыі» 
[8, c. 56].

Звычайна пры вызначэнні памеру членс
кіх узносаў зыходзяць з велічыні даходу 
асобнага члена партыі. Гэта можа быць 
пэўны працэнт ад заработнай платы альбо 
іншых відаў даходу. Гэта дазваляе зрабіць 
узносы сацыяльна дыферэнцыраванымі. 
Нягледзячы на перавагі гэтай крыніцы фі
нансавання, для большасці беларускіх пар-
тый членскія ўзносы не зʼяўляюцца сурʼёзнай 

крыніцай даходу. Калі ў сацыял-дэмакратыч-
най партыі Германіі яны складаюць ад 50 да 
60 % агульнага даходу, то для айчынных пар-
тый гэты працэнт будзе больш нізкі [8, c. 115].

З мэтай ажыццяўлення кантролю за 
даходамі і расходамі палітычная партыя аба-
вязана прадстаўляць у ЦВК РБ, а яе струк-
турныя падраздзяленні – у выбарчыя камісіі 
звесткі пра паступленне і расходаванне 
сродкаў, а таксама штогадовую зводную 
фінансавую справаздачу. Ва ўласнасці палі
тычнай партыі можа знаходзіцца любая маё-
масць, неабходная для забеспячэння яе за-
коннай дзейнасці. Уласнікам маёмасці палі
тычнай партыі, у тым ліку маёмасці яе 
структурных падраздзяленняў, зʼяўляецца 
палітычная партыя ў цэлым. Члены палі
тычнай партыі не маюць правоў у дачыненні 
да маёмасці палітычнай партыі. Структур-
ныя падраздзяленні палітычнай партыі вало-
даюць толькі правам аператыўнага кіравання 
маёмасцю, замацаваным за імі.

Заключэнне. Дзяржаўнае фінансаванне 
зʼяўляецца вельмі распаўсюджанай зʼявай 
у публічнай палітыцы, аднак для краіны, якая  

ўвяла дзяржаўнае субсідзіраванне дзейнасці 
палітычных партый, неабходна прадугле
дзець усе рызыкі і патэнцыйныя магчымасці 
фінансавання прадстаўнічых органаў публіч
най палітыкі і  развіцця палітычнай сістэмы 
краіны.

Увядзенне дзяржаўнага субсідзіравання 
палітычных партый у Рэспублікі Беларусь –
пытанне не адназначнае і далікатнае аднос-
на палітыка-прававой традыцыі ў краіне. 
Параўнальны аналіз дзяржаўнага субсідзі
равання ў замежных краінах паказвае, што 
на дадзены момант усе мадэлі дзяржаўнага 
фінансавання палітычных партый знахо
дзяцца ў дынаміцы хуткай змены. Для сты-
мулявання дзейнасці палітычных партый 
магчымай мерай магла б быць мадэль ¼, 
пры якой партыі, якія прынялі ўдзел у выбар-
чай кампаніі (пры прадʼяўленні расходных 
каштарысаў), атрымлівалі б кампенсацыю 
расходных сродкаў у перыяд выбарчай 
кампаніі. Дадзеная мера можа стаць адным 
з  пунктаў актывізацыі дзейнасці ўсіх па
літычных партый у перыяд выбарчых кам
паній.

